
Skjenkekontroll 10.12.16 - Ole Bull Kro, Valestrand  
 

Vedlegg: 
Tilbakemelding på skjenkekontroll 
201612110032_Skjenkekontroll_501342 
Tilleggsrapport skjenkekontroll Ole Bull 
Skjenkekontroll 10.12.16 - rapport og tilleggsrapport til uttale og førehandsvarsel om prikktildeling 
Rådmannen sitt framlegg til vedtak: 

Ole Bull Kro, Valestrand, org.nr. 946 834 580  vert i medhald av alkoholforskrifta § 10-3, jfr. same 
forskrift § 10-2,  tildelt  to prikkar for overtreding av alkoholforskrifta §§ 4-1, første og andre 
punktum.  

Grunngjeving for prikktildeling: I samband med skjenkekontrollen 10.12.16 er det dokumentert at  
person “åpenbart påvirket av rusmidler» var til stades i lokalet utan å bli bortvist. Dette er i strid 
med alkoholforskrifta § § 4-1, og etter alkoholforskrifta § 10-3 medfører dette regelbrotet tildeling 
av to prikkar.» 

 

Formannskapet - 011/17 
 

FS - behandling: 
Hjalti H. Gislason, H, gjorde slikt framlegg: "Rapport med tilleggsrapport etter skjenkekontroll 
10.12.16 på Ole Bull Kro, Valestrand, vert teken til vitande." 

AVRØYSTING 

Alternativ avrøysting 

Rådmannen sitt framlegg - 3 røyster (2KRF, 1AP) 

Hjalti H. Gislason sitt framlegg- 6 røyster (2FRP,1H,1AP,1V,1SP) 

 
 

FS - vedtak: 



 

 

Innstilling til heradsstyret: 

"Rapport med tilleggsrapport etter skjenkekontroll 10.12.16 på Ole Bull Kro, Valestrand, vert teken 
til vitande." 

 

 
 

Heradsstyret - 009/17 
 

HS - behandling: 
AVRØYSTING 

Formannskapet sitt framlegg vart vedteke med 26 røyster mot 1 røyst (1KRF) 

 
 

HS - vedtak: 
"Rapport med tilleggsrapport etter skjenkekontroll 10.12.16 på Ole Bull kro, Valestrand, vert teken 
til vitande." 
 
 

Saksopplysningar: 
Saksopplysningar:  

Bakgrunn 

Det vart halde skjenkekontroll ved Ole Bull Kro, Valestrand, 10.12.16 og kommunen har fått tilsend 
rapport og tilleggsrapport etter kontrollen. Rapportane vart send til skjenkestaden til uttale saman 
med brev av 16.12.16. Løyvehavar har gitt tilsvar med epost av 28.12.16. 

Ved kontrollen var to kontrollørar til stades og dei oppdaga at det sat ein mann, person 1, og sov 
tungt ved eitt bord i lokalet. Løyvehavar gjekk då og vekte han og fekk han på beina og ut av lokalet. 
Deretter blei han sitjande sovande utanfor utan å vera i stand til sjølv å koma seg heim. Kontrolløren 
sa frå og løyvehavar fekk skaffa han skyss heim. Kontrollørane si vurdering er at dette er brot på 
alkoholforskrifta § 4 -1 Personer som er åpenbart påvirket av rusmidler må ikke gis adgang til 
skjenkestedet. Dersom en person som er åpenbart påvirket av rusmidler befinner seg på 
skjenkestedet, har bevillingshaver plikt til å sørge for at vedkommende forlater stedet. Bevillingshaver 
har plikt til å sørge for at personer som trenger det, får nødvendig bistand. 

Løyvehavar har i sitt tilsvar gjort greie for si vurdering av situasjonen. Person 1 var saman med 
sambuaren, og dei hadde og med sjåfør. Person 1 fekk ikkje servering etter kl. 23.00 og fekk sitja inne 
medan han venta på sambuar og sjåfør. Etter at kontrollørane kom fekk vakten sett vedkomande på 
ein stol utanfor lokalet medan han venta på å bli kjørt heim saman med sambuaren. 

 Brot på alkoholforskrifta § 4-1 gir to prikkar etter same forskrift § 10-3. 

 



 

 

 

Vurdering 
Rådmannen legg til grunn at det er semje om at det var ein «åpenbart påvirket» person til stades i 
lokalet som først blei bortvist då kontrollørane kom.  Vidare legg ein til grunn at skjenkestaden 
kjende til at sambuaren var til stades og at paret hadde sjåfør som skulle kjøra dei heim. 
Bistandsplikta etter forskrifta må difor vurderast å vera ivareteken. 

Rådmannen må gjera si vurdering basert på innhaldet i kontrollrapportane, tilsvar frå løyvehavar og 
ny alkoholforskrift som gir mindre rom for skjøn i slike saker. 

Etter alkoholforskrifta § 10-2, 1. ledd skal kommunen tildela prikkar slik det går fram i § 10-3.  

Tolv tildelte prikkar i løpet av to år gir inndraging av skjenkeløyvet i ei veke som standardreaksjon. 

Innføring av prikktildelingssystemet gir like retningsliner og mindre bruk av skjøn i inndragingssaker, 
noko som og gir større likskap for løyvehavarane uavhengig av kva kommune verksemda foregår i . 

Rådmannen vurderer at det i dette høvet er dokumentert brot på reglane for skjenking. Vedtak om 
prikktildeling er eit enkeltvedtak og kan påklagast etter forvaltningslova. 

 

Folkehelse – ikkje vurdert i saka 
Miljø – ikkje vurdert i saka 
Økonomi – ikkje vurdert i saka 

Konklusjon 
Rådmannen legg fram saka med tilråding om tildeling av prikkar i samsvar med alkoholforskrifta § 10-
3, jfr. § 10-2. 

 
 
 


